
Яр Чаллы шәһәре муниципаль берәмлегенең Автозавод районы территориясен Шамил Усманов урамы буенча межалау проектын эшләү буенча чаралар башлану турында 
«Татарстан Республикасы Яр Чаллы шәһәренең Сәүдә-сәнәгать палатасы» Союзы, «Компаньон Закамье» җаваплылыгы чикләнгән җәмгыяте һәм Минсафина Фәридә Миннур кызының мөрәҗәгатьләрен карап тикшергәннән соң, Россия Федерациясе Шәһәр төзелеше кодексының 41, 43 статьялары, Россия Федерациясе Җир кодексының 11.8 статьясының             4 пункты, 39.27 статьясының 1 пунктының 4 пунктчасы,  Шәһәр Советының 2024 елның             2 маендагы 33/8 номерлы Карары белән расланган Яр Чаллы шәһәренең Генераль планы, Шәһәр Советының 2024 елның 1 июлендәге 34/9 номерлы Карары белән расланган Татарстан Республикасы Яр Чаллы шәһәре муниципаль берәмлегенең Җирдән файдалану һәм төзелеш кагыйдәләре нигезендә 
К А Р А Р   Б И Р Ә М:

1. Башкарма комитетның архитектура, шәһәр төзелешен һәм торакны үстерү идарәсенә:

1) дәүләт милкендәге, мәйданы 2218 кв.м (кадастр номеры 16:52:060203:3973) булган җир участогын һәм дәүләт милкендәге җирләрне (кадастр кварталы 16:52:060203) яңадан бүлү нәтиҗәсендә, мәйданы 2463 кв.м булган җир участогын барлыкка китерү күздә тотылган Яр Чаллы шәһәре муниципаль берәмлегенең Автозавод районы территориясен Шамил Усманов урамы буенча межалау проектын эшләү чараларын башларга;

2) Яр Чаллы шәһәре муниципаль берәмлегенең Автозавод районы территориясен Шамил Усманов урамы буенча межалау проектын эшләүгә техник йөкләмәне әлеге карар чыккан көннән башлап 10 эш көне эчендә расларга; 
3) әлеге карарны рәсми бастырып чыгаруны һәм «Интернет» челтәрендә Яр Чаллы шәһәренең рәсми сайтында урнаштыруны тәэмин итәргә.
2. «Татарстан Республикасы Яр Чаллы шәһәренең Сәүдә-сәнәгать палатасы» Союзы, «Компаньон Закамье» ҖЧҖ һәм Ф.М. Минсафинага Автозавод районы территориясен Шамил Усманов урамы  буенча межалау проектын эшләүчене билгеләргә һәм документларны килештерү өчен 2025 елның 26 декабренә кадәр срокта Башкарма комитетка тапшырырга тәкъдим итәргә.
3. Әлеге карарның үтәлешен контрольдә тотуны Башкарма комитет Җитәкчесе урынбасары М.Ә. Фәттаховка йөкләргә.

